
 
 

12.10.2022                                                                                                                    UKA2022/127      

                                       Hans Enoksen, Naleraq                                  

 

Umiartorneq pillugu inatsimmik allannguinerit pillugit inatsisit aamma pappialanik nalilin-

nik atortussaajunnaarsitsinermut inatsisip Kalaallit Nunaannut atuutilersinnerinut peqqus-

summut allannguutinut Namminersorlutik Oqartussat akuersinissaat pillugu Inatsisartut aa-

lajangiiffigisassaattut siunnersuut.  

(Ineqarnermut Attaveqaasersuutinullu Naalakkersuisoq) 

 

Siullermeerneqarnera: 

Umiarsuarnik nakkutilliisarneq pillugu maleruagassat Kalaallit Nunaanni atuutilersinnissaa pillugu 

saqqummiussaq naatsumik oqaaseqarfigissavarput. 

Angallatinut nalunaarsuiffimmut nalunaarsorneqartartut angallatit nalinginnaasut aammalu tassunga 

ilanngullugit taagutit nalunaarsorneqartarput Danskit aamma Kalaallit angallataannut maleruagassat 

assigiinngitsut atuutinneqarput tamannalu aalajangiiffigisassatut saqqummiunneqarpoq 

Umiarsuarnik nakkutilliisarnerup pitsaanerusumik aaqqinneqarnissaa uani saqqummiuneqartumi 

siunertaasoq tassalu pappiararsorneq ilaatigullu allakkanik nassiussuisarnerit atorunnaarlugit digita-

liseererneqarnissaat utaqqineqarsimasoq pissutigalugu atuulersinneqarsimanngitsut oqaatigineqar-

put tamannalu massakkut aaqinneqartussanngormat taperserparput. 

Tassami uani oqaatigineqarpoq Kalaallit Nunaannut aammalu umiarsuarnut Kalaallit Nunaanni an-

gerlarsimaffeqartunut iluaqutaassasoq oqaatigineqarpoq. Neriunniartalu aamma sullinneqartartut 

tassuuna sukkanerusumik sulliineqartarnissaat anguneqassasoq. 

Taamatullu oqaaseqalaarluta peqqussummut allanngutinut akuerineqarnissaannut siunnersuut akuer-

saarparput.  


